
TIJORAT BANKLARIDA DIVIDEND
SIYOSATINING JORIY HOLATI

Sherkuziyeva Nasiba Abrorovna
Toshkent davlat igtisodiyot universiteti
nsh272707@gmail.com

Annotatsiya: Mazkur magolada tijorat banklarida dividend siyosatining joriy holatini o‘rganishda turli olimlarning dividend
siyosati va uning nazariy asoslari bo‘yicha fikrlari tadqiq gilingan. Tijorat banklarida dividend siyosatining joriy holati
mamlakatimizdagi tijorat banklari, jumladan, Ipotekabank ATIB, O‘zsanoatqurilishbank ATB va Mikrokreditbank ATBda
dividend to‘lovlari tahlil gilingan. Amalga oshirilgan tahlillar asosida tegishli xulosalar shakllantirilgan.

Kalit so‘zlar: tijorat banklari, dividend, dividend to‘lovlari, dividend siyosati, nominal giymat, investitsion jozibadorlik.

Abstract: In this article, the opinions of various scientists on dividend policy and its theoretical foundations are researched
while studying the current state of dividend policy in commercial banks. The current state of the dividend policy in
commercial banks has been analyzed, including dividend payments in commercial banks in our country, including
Ipotekabank JSIB, Uzsanoatqurilishbank JSB and Mikrokreditbank JSB. Relevant conclusions are formed based on the
performed analysis.

Key words: commercial banks, dividend, dividend payments, dividend policy, nominal value, investment attractiveness.

AHHOTauVs: B gaHHOW CcTaTbe UCCNEAYITCA MHEHNUS PasnuYHbIX YYEHbIX O AVBUAEHOHON MONUTUKE N ee TEOPETUYECKMX
OCHOBaXx, U3y4ass COBPEMEHHOEe COCTOSiHWe AMBUOEHOHOW MOMUTMKM B KOMMep4yeckux GaHkax. lNpoaHanv3vpoBaHO
COBPEMEHHOE COCTOSIHVME AVMBUMAEHOHOW MOMUTUKM B KOMMepYeckux BaHkax, B TOM 4ucre BbinnaTtel AVBUAEHAOB B
KOMMepYeckmx GaHkax Hallen ctpaHbl, B ToM yucne B AKUB «UnotekabaHky», AKB «Y3acaHoatkypunuwibaHk» n AKB
«MwukpokpeauTbaHk». Ha ocHoBe npoBeaeHHOro aHanmaa cpopMupoBaHbl COOTBETCTBYHOLLME BbIBOAbI.

KntoueBble crioBa: KoMMep4Yeckue GaHku, AMBUAEHbI, ANBUAEHHbIE BbiNMaThl, AVBUAEHOHAA NONUTUKA, HOMUHAMNbHAasA
CTOMMOCTb, UHBECTULIMOHHASA NPVBIEKaTENbHOCTb.

KIRISH

Dividend siyosati kompaniyaning investitsion jozibadorligini oshirish, kompaniyaga kapital jalb qilish,
aksiyalar kursini oshirish va boshga shu kabi masalalarni hal etishda muhim ahamiyat kasb etadi. O‘zbekistonda
tijorat banklari aksiyadorlik jamiyatlari orasida yaxshi rivojlanayotgan soha vakillaridan boflsa-da, tijorat
banklarida dividend siyosatining o‘ziga xos xususiyatlariga alohida e’tibor qaratish lozim. Igtisodiyotda asosiy
moliyalashtiruvchi institut sifatida tijorat banklari namoyon bo‘layotgan sharoitda tijorat banklari faoliyatining
samaradorligini oshirish, samarali korporativ boshgaruvni joriy qilish, moliyaviy natijalarni yaxshilash, foydani
tagsimlash mexanizmlarini samarali tashkil etish kabi masalalar tijorat banklari dividend siyosatini oqgilona
tashkil etishga xizmat giladi. Shu sababili tijorat banklarida dividend siyosatining joriy holatini o‘rganish dolzarb
hisoblanadi.

MAVZUGA OID ADABIYOTLAR SHARHI

Bir guruh olimlarning ta’kidlashicha, bank menejerlari risklarni aksiyadorlardan omonatchilarga va boshga
kreditorlarga o‘tkazish uchun dividendlardan foydalanadi [1].

“Banklar ba'zan dividend to‘lovlarini gisqartirish yoki dividend to‘lamaslik orqgali oz kapitallashuvini
yaxshilashlari mumkin. Biroq, ba’zi kuzatuvchilar ta’kidlashadiki, investorlar va moliyaviy tahlilchilar uchun
dividendlar to‘lovlarining gisgarishi kelajakdagi muammolarni ko‘rsatadigan salbiy signal sifatida talgin gilinadi”

[2]. Bunday tijorat banklarida ba’zan loyihalar rejalashtirilgan, biroq risk yuqori bo‘lgan taqdirda riskka moyilligi
kuchli bo‘lgan investorlargina mablag® yo‘naltirishi mumkin. Natijada tijorat banklarida kapital jalb gilishda
muammolar yuzaga kelishi mumkin.

K.Imran, M.Usman, M.Nishatlarning ta’kidlashlaricha, “bankning bir dona aksiya bo‘yicha daromadliligi,
so‘nggi yildagi dividend to‘lovlari, bankning kapitali nisbati va hajmi dividend to‘lovlari ko‘rsatkichlarini aniglashda
hal giluvchi omillardir” [3].

Tijorat banklarining dividend siyosati hozirda korporativ moliya sohasida iqtisodchi olimlar tomonidan keng
e’tibor qaratilayotgan masalalardan biridir. Xususan, “dividendlar bo‘yicha soliq stavkalari ganchalik past bo‘lsa,
kompaniyalarda dividend to‘lovlari shunchalik yuqori bo‘ladi” [4]. Bunda tijorat banklarida soliq stavkalari va
dividend to‘lovlari migdori teskari bog'ligligini ko‘rishimiz mumekin.

“Tijorat banklari emitent sifatida aksiyadorlarga doimiy dividendlar to‘lanishi orgali qo‘shimcha aksiyalarni
samarali joylashtirish imkoniyatini oshiradi va bu orqgali banklarning kapitallashuvini ortishiga sabab
bo‘ladi. Shuning uchun ham tijorat banklari dividend siyosatiga alohida e’tibor berishlari zarur” [5]. Bozor
kapitallashuvining oshishi, 0‘z navbatida, tijorat banklariga bozorda o'z o‘rnini mustahkamlashga va faoliyatini
samarali amalga oshirishga yordam beradi.

Sh.Abdullayeva va A.Omonovlar fikricha, “tijorat banklari yilni sof foyda bilan yakunlaganligini bank
aksiyadorlariga to‘lagan dividendlar migdori, bank kapitalini kapitalizatsiya qilinayotgan mablag‘lar hajmidan
ham aniglash mumkin... Bank aksiyadorlarining nuqtai nazaridan olib qaraganda bankning oddiy aksiyalarini
sotib olishga sarflangan mablag‘lar aksiyadorlar uchun yuqori riskli hisoblanadi. Chunki aksiyadorlar oddiy
aksiya uchun fagat dividend oladilar. Dividend esa bankning sof foydasi hisobidan to‘lanadi. Holbuki, bankning
istalgan majburiy to‘lovlari va zaxiralari miqdori moliyaviy yil davomida keskin o‘zgarishi mumkin” [6]. Investorlar
uchun risk darajasi tijorat banklarining ko‘rsatkichlari, xususan, dividend to‘lovlari orgali namoyon bo'‘ladi.

B.T.Berdiyarov banklarda dividend to‘lovlari darajasi bo‘yicha bir gator fikrlar bildirgan bo‘lib, “bank
kapitalining tannarxida ta’sischilarning dividendlari va joriy inflyatsiya darajasi mavjud. Amaldagi gonun
talablariga ko‘ra aksionerlarga to‘lanishi lozim bo‘lgan dividend miqgdori igtisodiyotdagi inflyatsiya darajasidan
kam bo‘imasligi kerak” [7]. Agar dividend to‘lovlari darajasi inflyatsiya darajasidan past bo‘ladigan bo'lsa, tijorat
banklari fond bozoridan kapital jalb gilishda muammoli holatga aylanishi mumkin.

Yuqoridagi tadqigotchilarning fikr-mulohazalariga qo‘shilgan holda aytishimiz mumkinki, tijorat banklari
dividend siyosatini samarali tashkil etish orqali tijorat banklarining asosiy faoliyati bilan bir qatorda investitsiya
faoliyatini ham ijobiy tomonga o‘zgartirishi mumekin.

TADQIQOT METODOLOGIYASI

Mazkur magolada tijorat banklarida dividend siyosatining joriy holatini o‘'rganishda statistik tahlil, tanlanma
tahlil, taggoslama tahlil, kuzatish, giyoslash kabi metodlardan foydalanilgan.

TAHLIL VA NATIJALAR

Bugungi kunda O‘zbekistonda tijorat banklari korporativ sektorning asosini tashkil etuvchi moliyaviy institut
sifatida namoyon bofladi. Shu sababli tijorat banklarining faoliyat samaradorligini oshirish, ogilona dividend
siyosatini yo‘lga qo‘yish orqali ularda samarali korporativ boshgaruvni tashkil etish va ularning kapital bozoridagi
faolligini oshirish muhim hisoblanadi.

Ipotekabank ATIBda dividend siyosatini tahlil gilish orqali ta’kidlash lozimki, mazkur bankda dividend
siyosati prinsiplari sifatida quyidagilar belgilangan (1-rasm):

O‘z vaqgtida gabul gilinganlik - dividendlarni to‘lash muddatlarini belgilash;

Amal qilish muddati - dividendlarni to‘lash va to‘lash to‘g‘risidagi qaror, agar bank ijobiy moliyaviy natijalarga
erishgan bo‘lsa, Bankning moliyaviy holatiga qarab rivojlanish rejalari va investitsiya dasturlarini hisobga olgan
holda gabul qilinishi mumkin;

Xolislik - aksiyadorlarning dividendlarni to‘lash, to‘lash hajmi va tartibi to‘g‘risidagi qarorlar to‘g‘risida
ma’lumot olishga teng huquglarini ta’minlash;

Muvofiglik - dividend siyosati printsiplari va tamoyillariga gat’iy rioya qilish;

Rivojlanish - Bankning strategik magsadlarining o‘zgarishi munosabati bilan korporativ boshgaruv
jarayonlarini takomillashtirish va uning goidalarini qayta ko'rib chiqish doirasida dividend siyosatini doimiy
ravishda takomillashtirish;

Barqarorlik - Bankning dividendlar to‘lashning bargaror darajasini ta’minlash istagi;

Qonuniylik - O‘zbekiston Respublikasi gonunlari va Bank Ustaviga rioya qilish (1-rasm).

1-rasm. Ipotekabank ATIBda dividend siyosati prinsiplari [8].

Ipotekabank ATIB moliya yilining birinchi choragi, olti oyi, to‘qqgiz oyi va (yoki) moliyaviy yil yakunlariga
ko‘ra, aksiyalar bo'yicha dividendlar to‘lash to‘g‘risida garor gabul qilishi mumkinligi mazkur bankning “Dividend
siyosati to‘g‘risida”gi Nizomida qayd etilgan (2-rasm).

O'zhekiston Respublikasi gonun hujjatlarvining talablariga muvefiq tuzilgan,
Bankning molivaviyv hisobotiga muvofig sof fovda migdori

Bankning molivaviy hisobotning xzalgaro standartlariga muvoefig tayvorlangan
konsolidatsivalangan molivaviy hisobotiga muvefiq sof fovdasi

Bargaror biznesni rivojlantirish va strategivani amalga oshirish uchun bankning
kapitalga bo'lgan ehtivoji, O'zbekiston REespublikasi va 0'zbekiston Respublikasi
Markaziv banki gonunchiligining hozirgi va kelajakdagi talablari, shuningdek | ——
Bank nazorati bo"yicha Bazel go'mitasining tavsivalari

Bank va uning aksivadorlari manfaatlarini muvozanatlash

| Bankning investitsion jozibadorligini oshirish zaruriyatini hisobga olgan holda,

. Bank faolivatiga va dividendlar migdori to'g'risida garor gabul gilishga jiddiy |
ta'sir ko'rsatadigan boshga omillar

2-rasm. Ipotekabank ATIBda Kuzatuv kengashi tomonidan dividend to‘lovlari bo‘yicha tavsiya ishlab chigishda
inobatga olinadigan omillar [8].

Ipotekabank ATIBda Kuzatuv kengashi tomonidan dividend to‘lovlari bo‘yicha tavsiya ishlab chigishda
quyidagi omillar hisobga olinadi (2-rasm):

O‘zbekiston Respublikasi gonun hujjatlarining talablariga muvofiq tuzilgan, Bankning moliyaviy hisobotiga
muvofiq Bankning sof foydasi migdori;

Bankning moliyaviy hisobotning xalgaro standartlariga muvofiq tayyorlangan konsolidatsiyalangan
moliyaviy hisobotiga muvofiq sof foydasi;

Barqaror biznesni rivojlantirish va strategiyani amalga oshirish uchun bankning kapitalga bo‘lgan ehtiyoji,
O'zbekiston Respublikasi va O‘zbekiston Respublikasi Markaziy banki gonunchiligining hozirgi va kelajakdagi
talablari, shuningdek Bank nazorati bo'yicha Bazel qo‘mitasining tavsiyalari;

Bankning investitsion jozibadorligini oshirish zaruriyatini hisobga olgan holda, Bank va uning aksiyadorlari
manfaatlarini muvozanatlash;

Bank faoliyatiga va dividendlar migdori to‘g‘risida qaror qabul qgilishga jiddiy ta’sir ko‘rsatadigan boshqa
omillar.

Ipotekabank ATIBda aksiyadorlarining umumiy yig‘ilishi har bir toifadagi aksiyalar bo‘yicha dividendlarni
to‘lash (dekla bratsiya qilish) to‘g‘risida garor qabul qgiladi. Bank Kuzatuv Kengashi aksiyadorlarning umumiy
yig'ilishiga aksiyalar bo‘yicha dividendlar migdori va ularni to‘lash tartibi bo‘yicha tavsiyalar beradi. Dividendlar
miqgdori Kuzatuv kengashi tomonidan tavsiya etiladigan miqdordan oshib ketmasligi lozim (1-jadval).

1-jadval. Ipotekabank ATIB tomonidan to‘langan dividendlar tahlili [8].

SODIYOT 39KOHOMUKA ECONOMY

Oddiy aksiyalar Imtiyozli aksiyalar
) (1 dona aksiyaga so‘mda) (1 dona aksiyaga so‘mda) Aksiya nominal
Ne | To‘langan yil : A
- : o : giymati (so'm)
Pul ko'rinishida Kapitalizatsiya | Pul Kapitalizatsiya
ko‘rinishida ko‘rinishida | ko‘rinishida
1. 2011 40,00 360,00 250,00 360,00 1 000,00
2. 2012 68,00 340,00 317,50 340,00 1.360,00
3. 2013 85,00 450,00 403,75 450,00 1700,00
4, 2014 - 672,00 509,40 672,00 2 150,00
5. 2015 - 756,00 705,50 756,00 2 822,00
6. 2016 54,00 448 894,50 448 3 578,00
7. 2017 0,08 - 0,25 - 1,00
8. 2018 0,06 - 0,25 - 1,00
9. 2019 0,08 - 0,25 - 1,00
10. 2020 - - 0,25 - 1,00
11. 2021 - - 0,25 - 1,00
12. 2022 - - 0,25 - 1,00
13. 2023 - - 0,25 . 1,00

1-jadvalda Ipotekabank ATIB tomonidan to‘langan dividendlar tahliliga e’tibor garatilsa, Ipotekabank ATIBda
2020-yildan hozirga qadar oddiy aksiyalar bo‘yicha dividendlar to‘lanmagan. Imtiyozli aksiyalar bo‘yicha esa
aksiyaning nominal giymatiga nisbatan 25 foiz to‘langan (2-jadval).

2-jadval. O‘zsanoatqurilishbank ATB tomonidan to‘langan dividendlar tahlili [9].
2016yl  2017yil  2018yil  2019yil  2020yil 2021yl  2022yil  2023yil

Ko‘rsatkichlar yakunlari yakunlari yakunlari yakunlari yakunlari yakunlari yakunlari  yakunlari
bo'yicha  bo'yicha bo‘yicha bo‘yicha bo'yicha bo‘yicha  bo'yicha  bo'yicha
. . ~7,632%
Oddiy aksiyalar 3,13% 2% 3,30% (1,45 0 0 0 0
uchun:
— sum)

Y

QT

To'lash uchun

hisoblangan | o4 a5g 57 | 28 896,27 | 71 350,16 | 503 0 0 0 0
dividendlar miqdori

686,59
(miIn.sum)

A

Imtiyozli aksiyalar

; 23% 23% 23% 23% 23% 23% 23% 23%
uchun:
To‘lash uchun
hisoblangan 155572 | 1616,90 | 1616,90 | 1616,90 | 1616,90 | 1616,90 | 1616,90 | 1616,90
dividendlar migdori
(miIn.sum)

2-jadvalda O‘zsanoatqurilishbank ATB tomonidan to‘langan dividendlar tahliliga ko‘ra O‘zsanoatqurilishbank
ATBda ham 2020-yildan hozirga qadar oddiy aksiyalar bo'yicha dividend to‘lanmaganligini ko‘rish mumkin

(3-jadval).
3-jadval. Mikrokreditbank ATB tomonidan to‘langan dividendlar tahlili [10].
Ne Yillar yakuni | Hisoblangan dividend (oddiy va imtiyozli aksiyalar To'langan dividend (oddiy va imtiyozli
~ | bo'yicha bo‘yicha) aksiyalar bo‘yicha)
Oddiy aksiyalarga hisoblanmagan . A . . S
1 2013 Imtiyozli aksiyalarga nominal giymatning 20 foizi Bir d‘?”a |mt|yo%ll aksiyaga 213,60 (ikki
. . yuz o‘n uch) so‘m
miqdorida
2 2014 Qddly va imtiyozli aksiyalarga dividendlar 0
hisoblanmagan
3 2015 Qddly va imtiyozli aksiyalarga dividendlar 0
hisoblanmagan
4 2016 Qddiy va imtiyozli aksiyalarga dividendlar 0
hisoblanmagan
5 2017 Qddly va imtiyozli aksiyalarga dividendlar 0
hisoblanmagan
6 2018 Qddly va imtiyozli aksiyalarga dividendlar 0
hisoblanmagan
Oddiy aksiyalarga hisoblanmagan . N . . I
7 2019 Imtiyozli aksiyalarga nominal giymatning 20 foizi Bir dqna |mt|yo%ll akslyaga 213,60 (ikki
. . yuz o‘n uch) so‘m
migdorida
8 2020 Qddly va imtiyozli aksiyalarga dividendlar 0
hisoblanmagan
9 2021 Qddly va imtiyozli aksiyalarga dividendlar 0
hisoblanmagan
10 2022 Qddly va imtiyozli aksiyalarga dividendlar 0
hisoblanmagan

3-jadvalda Mikrokreditbank ATB tomonidan to‘langan dividendlarni tahlil giladigan bo‘lsak, mazkur bankda
2013-2022-yillar oralig‘ida fagatgina 2 marta (2013-yil va 2019-yil) dividend to‘langanligini kuzatish mumkin.

XULOSA VA TAKLIFLAR

Tijorat banklarida dividend siyosatining joriy holatini o‘rganish asosida quyidagi jihatlarni gayd etish mumkin,
dividend siyosati bo'yicha garorlar aynan tijorat banklari darajasida gabul qilinishi zaruriyati,

dividend siyosati bo‘yicha garorlar gabul gilishda bank menejerlari mavjud kamchiliklar yoki omillarning
nisbiy ahamiyatini hamda ularning o‘zaro ta’sirini hisobga olishi zarurligi,

bank menejerlari dividend siyosatini uning boshga moliyaviy siyosatlardan alohida ko‘rib chigmasligi,
tijorat banklari xususiyatlari, bozor xususiyatlari va naqd pul ko‘rinishidagi dividendlarning o‘rnini bosuvchi
mavjud dividend shakllari kabi go‘shimcha omillarni e€’tiborga olishishi zarur.

O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

